Мемлекеттік тілді оқып жүрген тыңдаушыларға   арналған
үйірме жұмысының 2021-2022 оқу жылына есебі
Үйірме мақсаты: Үйірме арқылы тыңдаушылардың қазақ тілінде еркін тілдесе алу және күнделікті тұрмыста қолдану дағдысын дамытып, тіл арқылы танымдық іс-әрекеттерге бағыттау. 
Міндеттері:  Қазақ тіліне деген тыңдаушылардың оң көзқарастарын қалыптастыру; 
 -Адамдар арасындағы тіл табысу құралы ретінде, қазақ тілін оқып үйренудің маңыздылығын түсіндіру; 
- Қызметтік әр түрлі салада тілде еркін сөйлеу қабілетінің қолдануыда қажеттігінін ұғындыру; 
- Қазақ тілін оқып үйренуге тыңдаушылардың қызығушылығын арттыру;
- Тыңдаушылардыңлингвистикалық, филологиялық және ортақ ой өрісінің білімдарлығын кеңейту;  
      
Бүгінгі таңда басқа ұлт өкілдерін мемлекеттік тілде оқыту өзектілігін жоғалтқан жоқ. Мемлекетіміздің «Тілдерді қолдану мен дамытудың 2011-2020 жылдарға арналған  бағдарламасында» Қазақстан халқының тілдерін дамытуда көрсетілген үш негізгі мақсаттағы стратегиясының бірі – мемлекеттік тілдің әлеуметтік-коммуникативтік қызметін кеңейту мен нығайту  өзге ұлт өкілдеріне мемлекеттік тілде оқытудың мақсат, міндеттерімен үйлесіп отыр. Әр мәдениетті азамат үшін өз Отанын, өскен өлкесін, оның тарихын, мәдениетін, тілін білу парыз. Халықтың тарихын, мәдениетін, тілін, рухани байлығын білу – адамда халыққа деген құрмет сезімін оятады. 
     Момышұлы атындағы №5 орта мектебінің іс-шаралар жоспарында қызметкерлерге мемлекеттік тілді меңгергеруге қолдау көрсету, ынталандыру шаралары да қамтылған. Соның бір айғағы қазақ тілі үйірмесінің жұмысы. Мектеп қызметкерлеріне мемлекеттік тілді үйрету «Қазақстан Республикасында тілдерді дамыту мен қолданудың 2011 - 2020 жылдарға арналған мемлекеттік бағдарламасы» аясында іске асып жатыр және үйірме  бағдарламасы «Тіл туралы» Заң негізінде құрастырылды. Үйірменің аптасына 1 сағаттан, 34сағатқа жылдық жоспары жасалып , сол тақырыптық жоспар бойынша жұмыс жүргізілді. Жоспарға қазақ тілінің қажеттілігін түсіндіру, мемлекеттік тілдің маңыздылығын арттыруға байланысты тақырыптар енгізілді. Сонымен қатар қазақ тілінің фонетикасы, грамматикасы бойынша тақырыптар енгізілді. Тақырыптарды өту барысында жазбаша сауаттылықтарымен қатар ауызша тілдерін дамытуға байланысты диалог, мәтінмен жұмыс, тест  түрлері де қарастырылды.

      Мемлекеттік тілді үйрету  бірнеше тақырыптық бағыттар бойынша жүргізілді. Мемлекеттік тілді оқыту сабақтарын мектептің қазақ тілі мен әдебиеті мұғалімдері өткізді. 34 сағатқа жоспарланған қазақ тілін оқыту курсында қазақ тілін оқытудың коммуникациялық, диалогтық, жағдаяттық әдіс-тәсілдері пайдаланылды. Әрбір сабақтың мазмұнына сай әдістер мен тәсілдері дұрыс таңдап, саралап, даралап оқыту жүзеге асырылды. 
      Тіл үйренушілердің қазақ тілін өз еркімен, ынтасымен қызыға, түсініп сөйлеуге, бірінің пікірін бірі қадірлеуге, өзіндік және өзара бағалауға, сөзді ойын арқылы жақсы меңгеруге, ауызекі дұрыс сөйлеуге үйрету мақсатында белсенді оқыту, коммуникативтік технология, интерактивті оқыту негізінде ұйымдастыру мен сын тұрғысынан ойлау жобасының стратегиялары қолданылды.
     Тіл үйрену сабағы қазақ тілінде өздерін таныстырудан басталды. Одан кейін тіл меңгеруді оңтайландыру үшін ары қарай кезек-кезегімен оқытушылар дамытушылық тапсырмалары арқылы тіл үйренушілердің  қызығушылығын тудырып, курс сабақтарын өте тиімді әдістермен өткізді. Тіл үйренушілер өз ойларын мемлекеттік тілде жеткізуді үйретуге арналған  әдіс-тәсілдерді өте қызығушылықпен қабылдады. 
     Тиімді, қызықты әдіс-тәсілдер арқылы тілді біршама меңгеріп алды. Оларға тілді тез үйреніп шығу үшін үйлерінде қандай жолмен дайындалуға болатыны да түсіндірілді. Өтілген тақырыптарды бекіту үшін қайталау сабақтары өткізілді. Курс соңында өтілген тақырыптарды меңгеру деңгейлерін тексеру үшін сынақ сағаттары да белгіленіп, тіл үйренушілер келесі деңгейге өту мақсатында әр модуль бойынша тесттен сынақ тапсырмаларын орындады. 



2022-2023 оқу жылына мақсат:

-Тіл үйренушілердің  қазақ тілінің грамматикасы бойынша білімдерін арттыру.
-Тіл мәдениетін меңгерген, коммуникативтік біліктілігі артқан, логикалық ойлауы өз деңгейіне сәйкес тыңдаушы қалыптастыру.
-Тіл үйренушілердің алған білімдерін әрі қарай дамытуға мүмкіндік жасап, қабілеттерін шыңдау

